Miejas finalas
Dia, las causas que’s precisan, que n’em a las miejas finalas e ailas … shens França pr’amor deus monstres sud.africans qui ns’an hòragetats shens pietat ni onça de cortesia per l’òste de la competicion. Bah, lo beròi har que’s perd en aqueth monde ! 
Los estadis que son tostemps plens, lhèu que’m diratz pr’amor las plaças qu’èran crompadas be temps a … !, e l’ambient deus bons.

E que comencè lo divés per la purmèra mieja finala : Argentina – Navèra Zelanda. Començar de serada deus classics dab imnes e lagremas costat argentins e au dret d’eths lo navèth Haka « armat » deus black. Peu jòc, l’impression deishada las setmanas passadas que’s confirmè, poténcia neozelandesa e impoténcia argentina. Qu’avom ua partida enter ua 1èra division contra ua de dusau, o ua partida d’entrenament peus black tant la diferéncia qu’èra grana. Lo meste e l’escolant quitament a 14 pr’amor d’un carton jaune, l’aplatidèr black non s’estanquè pas jamèi. Donc victòria de NZ 44 a 6 dab 7 ensais a 0, tot qu’ac ei dit.
De notar totun qu’avom un chic de França dens tot aquò, si, si, tot purmèr lo nom de l’estadi plan segur, tanben quauquas marselhesas e … ua « peña baiona » qui sembla l’itme deu rugbi dens lo nòste país !

Dusau mieja finala, Anglatèrra – Afr.deu Sud. Ua convidada suspresa mes de compte har per aquesta partida, la pluja qui a jugat un ròtle solide dens l’escambi. De hèit pendent lo 2/3 de la partida qu’avom un jòc lent quan herotge, e ua qualitat tecnica prauba. Mantuas fautas de man deus Bocks, gestion a l’anglesa deus britanics. Numerosas copaduras peus nafrats e tròp sovent … a maugrat de la pluja peus portaires d’aiga ! Que’ns caló esperar la 50au minuta tà véder la 1èra accion interessanta deus Bocks puish lo famós dròp gòl de l’Andi Farrel. Après, enqüèra la monotonia pr’amor de la bona gestion anglesa deu jòc. Enfin, fin de partida mei pantaishanta dab lo desvelh deus africans, un ensai e a 3 minutas de la fin la penalitat de la victòria tad eths, la missa qu’estó dita, e enqüèra un punt e sonque de difenréncia per la victòria deus africans, 16 a 15.

E quan pensi qu’avi  jogat Anglatèrra –Navèra Zelanda en finala despuish la 2au setmana, hòu, mancat a pòc de causa près … !
Tà clavar aquesta cronica un chic de polemica totun ! Que’vs brembi çò qui’s passè dab l’arbitratge deu França-Afr. deu Sud qui hè enqüèra parlar. Ací tostemps dab lo medish arbitre la penalitat de la victòria ne m’a pas pareishuda shiulada deu bon costat pr’amor la maishanta posicion deu pielar Bock non sanccionada…  Mes en rugbi qu’ac sabem tots, qu’a tostemps razon l’arbitre ! 

Vam dinc a la setmana qui vien dab la finala qui clavara aquesta competicion qu’ac esperam de beròja faiçon …shens Frnaça !
